
మ. నవవర్షాగమజృంభితాంబుదముచందానన్ మధుస్ఫూర్జితా 

     టవిలీలన్ బటుయౌవనస్పురదవష్టంభంబునన్ బుత్త్రకుం 

     డు విజృంభించినరీతి హేతి గని సుష్ఠు ప్రీతిఁ బ్రాపించి వా 

     నివయోరూపనిగూఢికి దగినకన్నెం గాంక్ష గావింపఁగన్.  202 



సీ. కమనీయకమలకోశములతో సమము లై కులుకుగుబ్బ మెఱుంగుగుబ్బ లమర 

    నసమాననీలోత్పలసమానరుచు లొంది కలికిసోయగపువాల్గన్ను లలర

    శ్రీచందనస్యందనానందనరథాంగ పటిమ విస్తృతనితంబము రహింపఁ 

    గంజరాగము మీఱుసంజకెంజిగితీరు వహియించి కెమ్మోవి వన్నెమిగుల 



తే. నీరులసరులను బెన్నెఱు లిరవుకొనఁగఁ, దారకస్ఫూర్తి గన నఖోదార కాంతి

    సంధ్యవలె మించుసంధ్యాత్మజాలలామఁ, బ్రియకుమారునకాహేతి పెండ్లి సేసె. 203



శా. తత్కాలంబునఁ జారుగాత్రి, యగుసంధ్యాపుత్త్రి బ్రాపించి వి 

    ద్యుత్కేశుండు శచీసమేతుఁ డగునింద్రున్  రోహిణీయుక్తుఁ డౌ 

    సత్కాంతున్ గిరిజావిలోలుఁ డగుపశ్యత్ఫాలునిన్ బోలి య 

    త్యుత్కంఠోత్థరతిక్రియన్ మదనదేవోపాస్తి గావింపఁగన్ . 204 



ఉ. నీలపయోదయుక్చపల నీటున నాథునిఁ గూడి యొప్పునా

    సాలకటంకటాయువతి స్వాతిగతాంబుదవృష్టి శుక్తియున్ 

    బోలె నిజేశుతేజమున భూరితరంబుగ నంత గర్భమున్ 

    దాలిచి మందరాచలనితంబమునం దురుసాహసంబునన్ . 205



మ. పర లెవ్వారును గానకుండ నిజగర్భస్థార్భకున్ దద్ధరా 

     ధరమధ్యంబున డించి వహ్నిజనితోద్యద్గర్భభారంబు మున్ 

     శరమున్ జేర్చినగంగఁ బోలి సుర తేచ్ఛాలోల యై జీవితే 

     శ్వరుఁ జేరణ జనఁ బాప మెంచరుగదా చానల్   రఘుగ్రామణీ, 206 



శా. ఆసంధ్యాతనయావిసృష్టశిశు వాస్యాంతస్స్ఫురన్ముష్టియై

    యాసన్నక్షితిభృద్గుహల్ బదులుమ్రోయన్ గాలజీమూతగ 

    ర్జాసామ్యధ్వని రోదనంబు ఘటియించన్ నాగె సింహాదినా 

    నాసత్త్వంబులు తద్ధ్వనిన్ బెదరి చెంతన్ జేర లే కేఁగఁగన్ . 207 



వ. అప్పుడు.  208 



సీ. బలుకెంజడలతోడఁ దెలిగన్నెరులవన్నె గలక్రొన్నెలవతంసంబుతోడ 

    వలుఁదశూలముతోడ నలినుబ్బునలమబ్బు వెలిద్రొబ్బగరళభృద్గళముతోడ 

    గిబ్బత త్తడితోడ గిరిరాజు హరిరాజుఁ గరిరాజు నగు మేని కాంతితోడఁ 

    బునుకకంచముతోడ ననతూపులనయేపు గన నోపుదొరబూదిమినుకుతోడఁ 

తే. బ్రమథతతితోడఁ బార్వతీప్రమదతోడఁ, గరిముఖాదికుమారవర్గంబుతోడ 

    శివుఁడు మంథానగిరితుంగశృంగవీథిఁ, జెలువుమీఱంగ స్వారివేంచేయునపుడు.

